
Viafier Matterhorn Gotthard - Bus da clom dalla damaun Midada d’urari december 2021 

 
 
En funcziun:   Naven da gliendisdis, ils 1 da mars 2021 
 
 
5:40 Tschamut, Via Alpsu 
  
 
5:41 Selva, Via Alpsu 
  
 
5:42 Dieni, Via Alpsu 
  
 
5:43 Rueras, Via Alpsu 
  
 
5:44 Zarcuns, Via Alpsu 
  
 
5:45 Camischolas, Via Alpsu 
  
 
5:45 Sedrun, Tgèsa communala 
  
 
5:46 Bugnei, Via Alpsu 
  
 
5:48 Mompé Tujetsch, Via Alpsu 
  
 
5:49 Segnas, Via Alpsu 
  
 
6:02 Acla da Fontauna, center da sport 
  
 
6:05 Disentis/Mustér arrivada 
 
 
6:15 Disentis/Mustér partenza 
 
 
 

• Purschida: Gliendisdis entochen venderdis 

• Fermada tier la via principala 

• La reservaziun ei obligatorica. Reservaziuns per SMS/WhatsApp la sera avon 
entochen las 22.00 uras sin la numera: 079 681 76 23 

CONCURRENZA EN CONNEX CUN LA FORMAZIUN DIL PLAZ DENTER 

LA BANCA CANTUNALA E LA STIZUN COOP 
 
La suprastonza communala ha l’intenziun da formar il plaz (decorar certs loghens dil plaz, per 
exempel cun sculpturas eav.) denter la Banca cantunala Grischuna ed il Coop (parcella nr. 
1203). Per quei project ei ella silla tscherca d’ideas. Ord quei motiv ha la suprastonza decidiu 
d’involvar la populaziun en fuorma d’ina concurrenza cun la finamira da recaltgar entginas 
ideas per la formaziun dil plaz. Tuts han la pusseivladad d’inoltrar lur ideas, co quei plaz savess 
veser ora egl avegnir, all’administraziun communala. La proposta (idea) ha da cuntener ina 
visualisaziun ed ina cuorta descripziun dil project. 
 
Ina giuria valetescha silsuenter las propostas. Ord tuttas propostas elegia la giuria las treis 
meglieras ideas. Quellas vegnan undradas cun in premi (1. plaz: frs. 300.00, 2. plaz: frs. 
200.00, 3. plaz: frs. 100.00). 
 
Nus supplichein in e scadin d’inoltrar l’idea all’administraziun communala sin via postala (Via 
Alpsu 62, 7188 Sedrun) ni per e-mail (info@tujetsch.ch) entochen sil pli tard la fin mars 
2021.  
 
Per ulteriuras damondas stat l’administraziun communala bugen a vossa disposiziun sut la nr. 
da telefon 081 920 47 80. 
 
La suprastonza communala selegra gia ussa sin vossas ideas. 
 
fevrer 2021 

 

 

 
 
  

mailto:info@tujetsch.ch

TUJETSCH – miu niev liug da patria 
 
Acziun da naturalisaziun dalla vischnaunca Tujetsch per persunas Svizras 
 
Biaras persunas habiteschan gia dapi onns sche buca decennis en nossa biala vischnaunca 
Tujetsch ch’ei daventada lur patria. Daco allura buca metter quei ner sin alv entras ina 
naturalisaziun? 
 
La suprastonza communala ha decidiu da menar atras ina acziun da naturalisaziun gratuita per 
la populaziun Svizra da Tujetsch tenor art. 7 dalla lescha da burgheis naven dils 1 da mars 
2021 entochen ils 31 d’uost 2021. 
 
Cheusut ein las premissas ch’ein d’ademplir per obtener il dretg da burgheis da Tujetsch 
menziunadas e las taxas indicadas che seresultan a caschun d’ina naturalisaziun. 
 

 
Premissas per persunas svizras 
 
A persunas svizras ch’ein domiciliadas el mument cura ch’ellas inoltreschan las damondas da 
naturalisaziun dapi silmeins dus onns senza interrupziun ella vischnaunca da Tujetsch, sa 
vegnir condeciu ni garantiu il dretg da burgheis sche: 
 
a) lur extract privat dil register penal svizzer cuntegn negin’inscripziun gravionta tenor 

gl’artechel 18 dall’ordinaziun tier la lescha davart il dretg da burgheis dil cantun Grischun 
(130.110); 

b) ellas adempleschan lur obligaziuns finanzialas; 
c) ellas retilan neginas prestaziuns socialas; 
d) ellas han restitutiu eventuals susteniments socials dils davos diesch onns. 
 
Taxas 
 
Per persunas che han in liug da burgheis el cantun Grischun ei la naturalisaziun gratuita. 
 
Per persunas che han il liug da burgheis ord il cantun Grischun incassescha il cantun, il qual 
che sto era controllar e conceder il dretg da burgheis cantunal, ina taxa da frs. 250.- per ina 
persuna singula ni ina pauschala per pliras persunas d’ina famiglia ella summa da frs. 325.-. 
 

 
Vuleis Vus daventar burgheis/A da Tujetsch ed ademplis las premissas? Allura inoltrai Vossa 
damonda ensemen culs formulars ch’ein buca pli vegls che dus meins, all’administraziun 
communala Tujetsch. 
 
Per damondas pertuccont ils formulars da naturalisaziun ni ulteriuras damondas stat Rafael 
Demont, responsabel per affars da naturalisaziun, bugen a disposiziun sut la nr. da telefon 081 
920 47 83 ni per e-mail rafael.demont@tujetsch.ch. 
 
Ei fagess plascher da beneventar Vus sco niev/nova burgheis/A da Tujetsch. 
 
Cordials salids 

Suprastonza communala Tujetsch 

D A M O N D A S  D A  B A G H E G I A R      2 6 - 0 2 -
2 0 2 1  
 

 

Eventualas protestas encunter las damondas nr. 2021-013, 2021-018, 2021-026 e 

2021-025 appartenent il dretg public ein d’inoltrar a scret enteifer 20 dis alla cumissiun 

da baghegiar Tujetsch. Ils plans per la suranumnadas damondas da baghegiar ein 

exponida sin biro digl uffeci da baghegiar. L’investa publica cuoza 20 dis dapi il datum 

dalla publicaziun. 

 

 

7188 Sedrun, ils 26 da fevrer 2021 

Uffeci da baghegiar Tujetsch 

  

DAMONDA DA BAGHEGIAR NR. 2021-013 
 

Publicaziun: 26 da fevrer 2021 
  
Petent: Munari Mose, Hombergstrasse 32, 8332 Russikon 
  
Object: Nova casa d’ina famiglia sin parcella 3142 a Flurin/Rueras 

 
  
DAMONDA DA BAGHEGIAR NR. 2021-018 
 

Publicaziun: 26 da fevrer 2021 
  
Petent: Sonja e Thomas Müller-Späth, Im oberen Boden 62, 8049 Zürich 
  
Object: Engrondaziun e sanaziun dil parcadi sin parcella 716 a Sedrun 

 
  
DAMONDA DA BAGHEGIAR NR. 2021-026 
 

Publicaziun: 26 da fevrer 2021 
 
Petent: Frei Marcel, Kirchweg 368, 5420 Ehrendinigen 
 
Object: Nova annexa, midadas internas e sanaziun dil tetg sin parcella 2714 a 

Sedrun 
 
 

DAMONDA DA BAGHEGIAR NR. 2021-025 
 

Publicaziun: 26 da fevrer 2021 
 
Petent: Uniun NEATural c/o Deplaz Gelgia, Via Ravarolas 2, 7189 Rueras 
 
Object: Disclocaziun dil post D sin parcella 96 a Sedrun/Clavaniev 

L U B I E N T S C H A S  
A N N U N Z I A S  D A  B A G H E G I A R      2 6 - 0 2 - 2 1  
 

 
 

Petent Nr./ annnunzia  Object 
   
Caduff Rest Mathias 
Via Flurin 16 
7189 Rueras 
 

2020-135 
Nova stora da sulegl 

Parcella 1330 a 
Rueras/Las Sorts 

Martin Viertel 
Via Nual 1 
7189 Rueras 
 

2021-016 
Sanaziun tetg e finiastras 

Parcella 341 a Selva 

Monn Matilda 
Via Veglia 5 
7188 Sedrun 
 

2021-022 
Novas finiastras 

Parcella 1608 a Cavorgia 

Ernst Kellenberger 
Rickenstrasse 19 
8737 Gommiswald 

2021-028 
Tschentar si temporarmein 
casettas d’aviuls 

Parcella 500 a Dieni 

 
 

  

  
7188 Sedrun, ils 26 da fevrer 2021 
Uffeci da baghegiar Tujetsch 
 

 
 

Taglia da tgauns 2021 
 
Ils possessurs da tgauns retscheivan directamein in quen culla taglia da tgauns. Quella munta 
a frs.  150.- per tgaun. Tgauns cun missiuns specialas sco p.ex. tgauns da lavinas e.a.v. ein 
deliberai dalla taxa. 
 
Adatg! 
Suenter igl acquist d’in niev tgaun sto il possessur dil tgaun vegnir persunalmein enteifer 30 dis 
cun il certificat cun la numera dil chip da micro tier la canzlia communala. Plinavon vegn in conto 
tier la banca da datas Amicus registraus sil num dil possessur e quei entras l’administraziun 
communala. Mintga possessur d’in tgaun ei obligaus da tschaffar suandonts cass ella banca da 
datas Amicus: 
 
- surdada ed acquisiziun 
- mortoris 
- export dil tgaun egl exteriur 
 
 
Cordials salids 
 
Administraziun communala Tujetsch 

 


